
Il-poeżija ta’ Charles 
Bezzina hija waħda in-
solita fejn il-poeta jħad-

dem il-vers tradizzjonali 
bid-dixxiplina fuq l-aċċenti u 
l-metrika, iżda fl-istess it-tem-
atika hija waħda friska li hu 
jsejħilha bħal “inbid ġdid”.  
Dan l-istil mhuwiex wieħed 
komuni f’pajjiżna u nsibuh 
biss f’poeti li fid-daħla tiegħu 
l-poeta jagħraf jirrikonoxxi li 
kienu ta’ ispirazzjoni għalih 
fil-mixja poetika tiegħu.  Fost 
dawn insibu lil Oliver Frig-
gieri u Ġorġ Borg.  

Bħal fil-ġabriet preċeden-
ti, l-baħar huwa ispirazzjoni 
u l-metafora għall-istess nebh 
li jkollu.  U dan ifissru b’mod 
tajjeb permezz tal-melħ li jiġi 
mal-baħar li huwa jtiegħem.  
U anke kif il-“baħar jiskot” 
u “jieqaf ir-raxx itir” jibqa’ 
jħoss, igawdi l-effett tar-raxx 

tal-baħar (Nilqa’ maż-żiffa 
friska).  Dak jibqa’. U jissar-
raf fi kliem. 

Il-kliem tiegħu huwa me-
qjus.  Kull nebh, kull kelma 
li jiġi ispirat tiġi magħġuna 
sew u mirquma qabel ilis-
sinha u jaqsamha mal-qar-
rejja.

Għaldaqstant dan jagħm-
lu 

“.. meta x-xemx qalila, 
U meta ż-żiffa tfuħ 
Jagħsruh minn kull taqti-

ra 
Biex jonfoħ qisu qlugħ” 

(Se niġbor il-kliem, p.45). 

Għaldaqstant Bezzina 
mhux biss jitbiegħed mir-ro-
mantiċiżmu tat-tradizzjonal-
isti imma jħaddem l-ekonom-
ija tal-kliem.  Dawn il-karat-
teristiċi, għax imħaddmin 

tajjeb, jagħmlu din il-ġabra 
waħda ta’ valur li għandha 
mhux biss tkun f’idejn il-po-
eti lokali imma wkoll għand-
ha ngħid jien, isservi ta gwi-
da.

Fil-famuża “Ittra ta’ Rilke 
lil Poeta Żagħżugħ”, Rainer 
Maria Rilke jagħti dan il-
parir: 

“Oqgħod attent mit-temi 
ġenerali. Żomm ma’ dawk 
li toffrilek il-ħajja ta’ kul-
jum. Ikteb dwar il-weġgħat 
tiegħek, ix-xewqat tiegħek, 
ħsusek”.  Dan huwa dak li 
fil-fehma jagħmel Charles 
Bezzina; jinfatam minn dak 
li hu superfiċjali u jgħarrex 
fil-ġewwieni tiegħu.  U hemm 
toħroġ il-poeżija tassew 
mill-qalb. 

Il-ktieb imbagħad jissok-
ta bil-ħsibijiet tiegħu ħafna 
drabi jduru mal-elementi 

l-aktar sempliċi tal-ħajja.  
Jixxennaq għan-natura u 
n-nostalġija tiegħu hija għal 
dak li huwa ġenwin u mhux 
artifiċjali.  Memorja ferm 
għal qalbu hija bla dubju 
dik tal-għażiża ommu (p.158).  
Imma l-imgħoddi mhux biss 
dak ta’ postijiet u memorji 
għal qalbu.  Il-poeta wkoll 
jgħarrex ġewwa fih u jmur 
lura għall-emmna li twieled 
fiha. 

“U kollox f’bħal misteru, 
u kollox f’nostalġija, 
u kollox rifless, jilma
fis-skiet sabiħ tad-dija”  

(U Kalm il-baħar, p.49).

Dan l-ispazju, li mhu-
wiex biss interjuri għaliex kif 
jindika f’bosta poeżiji jista’ 
wkoll ikun wieħed fiżiku `il 
bogħod mill-kotra, huwa fejn 
jista’ jifhem aktar lilu nnifsu 
biex meta jagħel dan ikun jis-
ta’ jifrex għeruqu. 

Fil-poeżija “Niġbor rif-
less” (p.156), jgħidilna:

“Niġbor rifless ma’ ieħor 
Mill-ilma mal-mewġiet, 
Naqta’ mill-ġebel tiegħi,
Is-sies mikul ġrajjiet.” 

Huwa fil-hemda li l-po-
eta jistrieħ waqt li jimraħ 
fl-istħajjil u jikber permezz 
tar-riflessjoni, 

“`Il bogħod mill-ħamba, 
l-folla, 

nipprova nsib mistrieħ
fuq għolja tfuħ, maqtugħa, 
taħt qamar abjad sħiħ.”  

(Il bogħod mill-ħamba, l-fol-
la, p.163) 

Dan is-sentiment jerġa’ 
jesprimih fil-poeżija “Ħall-
uni” (p.65) fost oħrajn.  

Iżda ironikament, 
minkejja dan l-iżolament 
volontarju, Bezzina huwa 
vjaġġatur.  Qabel xejn irrid 
ngħid li l-awtur vjaġġa fil-ve-
ra sens tal-kelma għax siefer 
(eżempju Bejn sensiela ta’ 
muntanji, p.153) u din qed 
insemmiha għaliex l-inkontri 

man-nies (bħal awturi ħbieb) 
komplew sawru l-personalità 
tiegħu.  Iżda mbagħad hemm 
ukoll il-vjaġġ interjuri fejn 
huwa jkollu biss inkontri ma’ 
ruħu. L’umiltà mhux biss hija 
valur li huwa jħaddan imma 
ċ-ċokon fih innifsu mhuwiex 
żvantaġġ.  Anzi rigal li biha 
jista’ jgħarrex għax b’mod 
mill-inqas viżibbli bħal jit-
tajjar ħieles.  

“Jien għabra, traba, żrara
fil-baħħ t’eternità
n nogħla, ndur nivvjaġġa, 
fis-skiet, bla gravità” 

(Jien, P.138). 

Ġaladarba semmejt il-
vjaġġi u anke l-umiltà, 
huwa interessanti kif dawn 
iwaħħadhom flimkien anke 
fl-imħabba lejn villaġġ li 
għalkemm niesu taw kon-
tribut enormi huwa mwar-
rbin u “minsi minn kulħadd” 
(Colonnata, p.51).   Bezzina 
jagħmilha ċara li l-ispiritwal-
ità jsibha f’”Kappella” (p.78) 
żgħira u mhux f’xi katidral 
kbir. Dan is-sentiment don-
nu li jerġa’ joħroġ fil-poeżija 
“Hawn naqra ta’ Kappella” 
(p128).

Għalkemm Bezzina 
jagħmel dan l-isforz, il-mis-
toqsijiet eterni jibqa’ ma 
jsibx soluzzjoni għalihom:

“Kurjuż nissokta nfittex 
fil-baħħ qalil taż-żmien, 
u forsi sejjer nibqa’ 
nistaqsi jien min jien” 

(Nistħarreġ jien, p.169). 
Dan huwa parti mill-kob-

or ta’ dan il-poeta, kollox in-
dika li dejjem baqgħalu aktar 
x’jiskopri.  Fuq kollox iżda 
wieħed ma jistax ma jam-
mirax il-ħila kif minkejja din 
il-profondità Bezzina jirnexx-
ielu jwassalha fi kliem. 

Xtaqt nagħlaq b’silta 
mill-konklużjoni ta’ Tarċis-
ju Zarb li għamel analizi li 
nsibu f’dan il-ktieb (p.37): 
“Minn dawn il-poeżiji raj-
na li għal Charles Bezzina 
l-poeżija hija mod ta’ ħajja, 
jew aħjar hija l-istess ħajja.  
Hemm fil-versi.  Hemm 
fir-ritmi.  Hemm fit-timwiġ 

